Aitor Etxarri Pellejero jaunak galdera egin du mihi urdinaren gaitza eragiten duen birusaren 4. serotipoak Nafarroan duen egoerari eta Nafarroako Gobernuak horri buruz hartutako neurriei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko urriaren 22ko 102. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du mihi urdinaren gaitza eragiten duen birusaren 4. serotipoak Nafarroan duen egoerari eta Nafarroako Gobernuak horri buruz hartutako neurriei buruz (PES-639). Hona hemen Landa Garapeneko eta Ingurumeneko kontseilariaren erantzuna:

Gaur egun, Nafarroan ez dago 4. serotipoaren eraginik. Espainian, serotipo hori soilik Andaluzian detektatu da, eta txertatze-programa bat ezarri dute. Espero dugu programa horren bidez birusaren zabalkundea kontrolatzea.

Zaintza-programa bat ezarri dugu, zeinaren bidez hilero animalien azterketak egiten baititugu, mihi urdinaren gaitza eragiten duten birusen balizko zirkulazioa detektatzeko. Azken urtean ez dugu inolako serotiporik detektatu. Hala ere, Andaluzian agertu den fokua zabaltzen bada, beharrezkoak diren neurriak ezarriko dira, Ingurumeneko eta Landa eta Itsas Inguruneko Ministerioarekin koordinatuta.

Hori jakinarazten dut Parlamentuko Erregelamenduaren 192. artikuluan xedatutakoa betez.

